
GOUVÈNÈ HOCHUL DEVWALE 16 JÈN BIZNIS KI PRAL NAN KONPETISYON POU 
5 MILYON DOLA NAN FINAL 43NORTH NAN BUFFALO  

  
Semi finalis nasyonal ak entènasyonal yo prale Buffalo pou prezante an dirèk nan 

dat 16 oktòb  
  

43North te envesti nan 74 antrepriz, kreye plis pase 3,000 djòb atravè mond lan, 
epi ranmase plis pase 1 milya dola an kapital  

  
  

Gouvènè Kathy Hochul anonse jodi a 16 semi finalis pou 11yèm konpetisyon anyèl jèn 
biznis 43North la — youn nan konkou ki pi enpòtan nan peyi an pou antrepriz ki fèk ap 
kòmanse. Semi finalis sa yo pral reyini nan Buffalo nan dat 16 oktòb pou yo prezante 
lide revolisyonè yo, pandan y ap fè konpetisyon pou youn nan senk envestisman 1 
milyon dola, ak chans pou yo devlope biznis yo nan youn nan ekosistèm pou jèn biznis 
yo k ap grandi pi rapid nan peyi a. Gwoup ane sa a kouvri sektè soti nan teknoloji pwòp 
ak finansyè rive nan fabrikasyon avanse, entèlijans atifisyèl (AI), teknoloji alimantè, 
sante dijital, ak lòt ankò. 16 antrepriz yo soti diferan kote atravè mond lan ak atravè 
Etazini — gen ladan yo de ki soti nan Wayòm Ini, San Francisco, Chicago, Miami, Vil 
Nouyòk, ak lòt kote — epi gen youn ki nan Buffalo.  
  
"43North kontinye atire jèn biznis klas mondyal ki pa sèlman kontante yo fè biznis isit la, 
men yo anrasinen yo epi yo entegre yo nan estrikti Lwès Nouyòk la," Gouvènè Hochul 
te deklare. "Avèk dinamik k ap ranfòse nan tout rejyon an, gen plis fondatè ki chwazi 
Buffalo kòm kote pou yo grandi, kreye travay epi estimile inovasyon. Mwen felisite semi 
finalis yo ane sa a, epi mwen swete wè yo sou sèn nan 16 oktòb pandan y ap prezante 
lide ki ap fasone lavni Eta Nouyòk la."  
  
Redui prèske 1,000 aplikasyon a sèlman 16 demi finalis pa t yon ti travay. Yon panèl ki 
gen plis pase 100 envestisè ki soti toupatou nan Amerik di Nò a te egzamine soumisyon 
yo avèk anpil rigè, te kolabore ak fondatè yo epi te ede yo chwazi meyè kandida ane sa 
a. Semi finalis sa yo ap fè konpetisyon pou yo rejwenn yon gwoup ansyen gayan 
remakab k ap estimile kwasans ekonomik nan Buffalo ak rejyon an.  
  

43North la Eta Nouyòk ak Empire State Development sipòte, vin tounen yon fòs motris 
nan elan Buffalo kòm yon vil jèn biznis k ap pwospere. Anplis envestisman 1 milyon 
dola a, antrepriz yo te chwazi pou kowòt 11yèm ane 43North la pral benefisye 
akonpayman, espas biwo, aksè ak yon rezo envestisè ki laj, ansanm ak resous pou ede 



yo devlope avèk siksè. Depi 2014, 43North te envesti nan 74 antrepriz, kreye plis pase 
3,000 travay atravè mond lan, epi ranmase plis pase 1 milya dola an kapital.  
  

Prezidan 43North, Colleen E. Heidinger, te deklare, "Nivo kalifikasyon semi finalis 
ane sa yo reflete fòs ak dinamis ki pa sispann evolye nan ekosistèm jèn biznis yo nan 
Buffalo. Nou resevwa aplikan ki soti toupatou nan mond lan — ladan yo gen de semi 
finalis ki soti nan Wayòm Ini — e nou espesyalman fyè pou n gen yon jèn biznis nan 
Buffalo ki pami 16 meyè yo. Se yon rapèl pisan ke inovasyon klas mondyal ka sòti 
nenpòt kote — e deplizanpli, li ap fèt isit la menm nan Lwès Nouyòk. Fondatè sa yo leve 
gwo defi nan divès sektè, epi chwa yo fè pou yo patisipe nan konpetisyon pou jwenn 
yon plas nan Buffalo se yon temwayaj enèji ak opòtinite k ap pran rasin nan rejyon nou 
an. Nou swete wè kominote a rejwenn nou kay Shea 16 oktòb pou akeyi yo epi montre 
poukisa Buffalo se yon kote ki tèlman atiran pou l devlope."  
  
Semi Finalis 2025 43North yo se:  

• Cellsense – Nouyòk, NY: Cellsense transfòme alg ak seliloz yo an grenn 
konpostab ki elimine mikwoplastik nan sektè mòd ak kosmetik.  

• Cosi Care – Lond, Wayòm Ini: Cosi Care te kreye premye aparèy medikal nan 
mond lan ki ofri soulajman pou demanjezon enstantane ak yon altènatif ki asire 
fas ak gratèl ak jesyon enfeksyon pou moun k ap viv ak egzema oswa nenpòt 
demanjezon kwonik.  

• FelixFusion – San Francisco, CA: FelixFusion se yon ajilatè konplè ki mache ak 
IA, ki ede founisè mwayen yo genyen kontra gouvènman. Solisyon li ki baze sou 
IA regwoupe pwodui konplemantè plizyè founisè pou mete yo ansanm nan òf ki 
koyeran.  

• Floe – New Haven, CT: Floe pwopoze yon solisyon entèlijan, ekonomik, epi 
ekolojik pou jesyon glas ak nèj sou do kay.  

• Flye Connect – Tulsa, OK: Flye Connect se yon plas mache ajan IA kote ti 
biznis ak biznis mwayen (Small and Medium-Sized Business, SMB) yo ka 
anboche ajan IA pou reyalize tach komèsyal sou demann — pa gen abònman, 
pa gen zouti pou aprann, jis rezilta yo peye pou chak tach.  

• Greenlit – Nouyòk, NY: Greenlit se yon platfòm sèvis entèn ki baze sou IA pou 
sektè medya ak divètisman, ki senplifye pwosesis travay konplèks, kontra, 
finansman, ensitasyon fiskal, ak jesyon revni.  

• Imaginario.ai – Lond, Wayòm Ini: Imaginario AI pwopoze yon motè pwodiktivite 
videyo miltimodal, ak ajan IA ki fasilite seleksyon, konpreyansyon, ak 
modifikasyon sekans videyo a gran echèl.  

• Integral Health – Buffalo, NY: Integral Health apiye sou IA pou entegre sante 
konpòtmantal ak swen prensipal, lè li amelyore angajman ak rezilta pasyan yo 
atravè sipò sante mantal pèsonalize ki baze sou done.  

• Kinometrix – Alexandria, VA: Kinometrix itilize IA pou alimante sipò desizyon 
klinik an tan reyèl, lè l ede lopital yo idantifye risk pou pasyan yo avèk presizyon 
epi redui domaj, depans, ak fatig pwofesyonèl, lè l kòmanse ak chit pasyan ki 
ospitalize yo.  



• Legacy – San Diego, CA: Legacy se kouch done ki pèmèt sistèm sante yo bay 
swen pèsonalize a gran echèl lè li aprann enfòmasyon sou pasyan an epi li 
transfòme yo sou fòm enfòmasyon ki eksplwatab pou ekip swen klinik la.  

• Modica – Louisville, KY: Modica fabrike kòktèl ak kòktèl san alkòl ki genyen 
prim, miksològ yo prepare ak engredyan pwòp — san konsèvatè, san aditif — 
konsa nenpòt moun ka pwofite bwason menm kalite ak ba san tèt chaje.  

• Precious Creatures – Portland, OR: Precious Creatures ede moun nouri bèt kay 
yo ak manje ki vrè, se pa dechè yo transfòme.  

• RadEmploy – Nouyòk, NY: RadEmploy se yon platfòm pou anboche 
pwofesyonèl radyoloji ki apiye sou IA konvèzasyonèl pou konekte pwofesyonèl 
radyoloji yo ak gwo sistèm lopital yo avèk efikasite, lè l akselere pwosesis 
rekritman kandida yo.  

• Solum Health – San Francisco, CA: Solum Health otomatize admisyon yo, 
verifikasyon asirans, ak planifikasyon klinik terapetik yo grasa IA — sa redui tan 
administratif yo nan 50% epi ede biwo yo devlope san yo pa bezwen anboche 
plis anplwaye.  

• Theta Neurotech – Chicago, IL: Theta Neurotech fè plak elektwo-ansefalogram 
(Electroencephalogram, EEG) pòtab pou siveye ak enfòme tretman maladi 
newolojik yo. Premye itilizasyon an se pou fè previzyon epi avèti pasyan ki gen 
epilepsi yo sou kriz yo.  

• Tukki.ai – Miami, FL: Tukki konbine IA ak sipò ekspè pou ede imigran ak 
antrepriz yo jere viza ak kat vèt yo avèk efikasite, lè l amelyore rapidite, 
presizyon, transparans, ak eksperyans global.  

  
Final 43North yo ap retounen nan Shea’s Performing Arts Center nan 16 oktòb a 6:00 
p.m. ET. Evènman an gratis, men enskripsyon an obligatwa epi kantite plas yo limite. 
Tikè yo ap disponib apati 23 septanm nan 43north.org. Anplis prezantasyon an dirèk yo, 
patisipan yo ap kontribye tou nan deside sou rezilta, paske People’s Choice Award 
(Prim Piblik) 25,000 dola — Highmark Blue Cross Blue Shield ap sipòte — se ankò yon 
vòt piblik la an dirèk ki pral detèmine li.  
  
Enfòmasyon sou 43North  
43North se yon pwogram akselerasyon ki òganize yon konkou anyèl pou jèn biznis yo, 
lè li envesti 5 milyon dola pa ane pou atire ak kiltive antrepriz ki gen gwo kwasans nan 
Buffalo, N.Y. Antrepriz pòtfèy 43North yo benefisye tou yon espas enkibasyon gratis 
nan Buffalo pandan yon ane, konsèy nan men gid yo nan domèn ki konèks, ak aksè a 
lòt pwogram avantaj ak biznis. 43North fonksyone grasa sipò Gouvènè Kathy Hochul, 
Empire State Development, M&T Bank Foundation, ansanm ak plizyè lòt esponnsò. 
Pou plis enfòmasyon sou 43North, vizite 43north.org.  

